
Akademik əsərdə XVI-
II əsrdən XX əsrin 
90-cı illərinə baxış 

sərgiləyərək yazır: “Mərkəzi 
hakimiyyətin dağılmasından 
istifadə edən yerli feodallar var 
gücləri ilə müstəqilliyə can atır, 
hər kəs öz xanlığını yaradıb, 
siyasi mübarizəyə girişmək üçün 
dəridən-qabıqdan çıxırdı”. Təəssüf 
ki, məhz ötən əsrin 90-cı illərində 
də belə idi. Və nə yaxşı ki, Ulu 
Tanrı Azərbaycan xalqına Heydər 
Əliyev kimi cəsarətli sərkərdəni, Ali 
Baş Komandanı, siyasi birlik yolu 
tutan lider–strateqi bəxş etmişdi. 
Və nə yaxşı ki, xalq öz güvənc və 
ümid yerini səslədi, hakimiyyətdə 
yenə – ikinci dəfə böyük siyasətçi 
Heydər Əliyevi görmək istədi, 
onu dəstəklədi... və ölkə xanlıqlar 
dövründə olduğu kimi bölünmədi.

Çox müdrik bu siyasi kur-
su da Prezident İlham Əliyev 
konkretləşdirdi – çoxmillətli ölkədə 
“Azərbaycanda multikultura-
lizm (çoxmədəniyyətlilik) dövlət 
siyasətidir” – deyə bəyan etdi,  
bütün müxtəlif mədəniyyətləri bir 
amal, bir məfkurə, azərbaycançılıq 
ideyası ətrafında birləşdirdi. 

Akademik Ramiz Mehdiyev 
qeyd edir ki, zəngin idarəçilik 
təcrübəsinə malik, böyük siyasi 
iradə və səriştə sahibi Heydər 
Əliyev olmasaydı, bəzən ayrı-ayrı 
şəxslərin hakimiyyət hərisliyi ucba-
tından, bəzən isə xarici qüvvələrin 
əmri ilə alovlanan separatçılıq 
atəşində gənc dövlətçiliyimiz yanıb 
külə dönəcəkdi.

Nəzərə alaq ki, əsər tarixi 
kontekstdə siyasi təhlillərlə zəngin 
olduğu üçün xanlıqlar institutu-
nun yazılı rəsmi sənədlərinin elmi 
abidəsidir. Akademik Akif Əlizadə 
əsərin məziyyətlərindən danışarkən 
söylədiyi kimi, bu kitab tarixşünas-

lığa sanballı töhfə, gənc tarixçilər 
üçün dəyərli mənbədir. Əsər huma-
nitar və ictimai elmlərin bundan 
sonrakı inkişafı üçün mükəmməl 
yeni tarixi baza formalaşdırır.

 Azərbaycanın xanlıqlar dövrü 
ziddiyyətli, qarışıq, keşməkeşli 
olmuşdur. Müəllifin təbirincə desək: 
“Azərbaycanın da tarixində xüsusi 
həssaslığı, taleyüklülüyü və dəyəri 
baxımından digərlərindən fərqlənən 
dövrlər, hadisələr və şəxsiyyətlər 
vardır”. Xanlıqlar dövrü Azərbaycan 
dövlətçiliyinin və xalqının taleyində 
oynadığı rol baxımından tariximi-
zin ən mühüm mərhələlərindən 
birini təşkil edir. Bu mənada təqdim 
edilən əsər də məhz öz aktuallığı 
ilə ictimai-siyasi elmdə dəyərlidir. 

Akademik dövlətçilik institu-
tunun tam əsaslı öyrənilməyən 
səhifələrini –yazılan məktubları, 
verilən fərmanları və s. sənədləri 
azərbaycançılıq məfkurəsi baxı-
mından işıqlandırır. Əsər həqiqətdə 
Səfəvilər hakimiyyətindən gələn 
yolda Azərbaycan dövlətçilik 
institutunun reallıqlarına söykənən 
siyasi-ideoloji və tarixi xronoloji 
elmi sistemdir. Təbii ki, xanlıqların 
institutlaşma prosesinə akademikin 
məntiqi ilə yanaşdıqda görürük ki, 
xanlıqlar dövrü ilə müstəqilliyimizin 
ilk illəri arasında mövcud olan 
kədərli oxşarlıqlardan daha biri 
torpaqlarımızın itirilməsi ilə bağlıdır. 
Əsər boyu bir həqiqət qırmızı xətlə 
keçir: “Tarix ondan zəruri dərslər 
çıxarılmadığı təqdirdə daha aman-
sızlıqla təkrar olunur”.

 Kitabda maraqlı çoxça-
larlı siyasi-ideoloji problemlər 
kontekstində həm də qonşu işğalçı 
erməni dövlətinin yaradılması və 
bu quruluşun da məhz xanlıqlar 
dövründən başlanılmasından 
geniş bəhs olunur. Akademik İsa 
Həbibbəyli bu barədə danışarkən 

deyir: “Kitab zəngin arxiv mate-
rialları, mühüm tarixi qaynaqlar, 
hərtərəfli müqayisələr, dərin 
təhlillər əsasında yazılmış, gənc 
tədqiqatçılar üçün istiqamətverici 
proqramdır”.

Əsərin əsas məziyyətlərindən 
biri də nəinki tarixi faktların, tarixi 
mərhələlərin sənədlərlə açılması, 
həmçinin cəmiyyətimizin, soy-
daşlarımızın siyasi cəhətdən 
maarifləndirilməsi, onların tarixin 
ibrət dərsləri ilə yaxından tanış 
edilməsi kimi problemlərə də 
istiqamət verməsidir. 

 Professor İlham Məmmədzadə 
kitab haqqında bəhs edərkən 

yazır: “Ramiz Mehdiyevin fikrincə, 
tarixin özünün də digər elmlərə 
ehtiyacı vardır. Məsələn, yalnız 
fəlsəfi ümumiləşdirmələrin, icti-
mai araşdırma metodologiyasının 
köməyi ilə Azərbaycan tarixinin 
müxtəlif dövrlərində ümumi olanı 
anlamaq, müasirliyin nə olduğu-
nu, onun mahiyyətini aşkar etmək 
olar. Azərbaycan tarixi və tarix 
fəlsəfəsini, onların bizim siyasi 
irsimiz olduğu da birləşdirir”.

Prinsip etibarilə xanlıqlar 
dövründə milli ideya sanki 
öləzimiş, həm də Rusiya-

ya meyil etmiş sayıla bilər. Xan-
lıqlar dövründə güman olunurdu 
ki, yeniliklər, pozitiv və mütərəqqi 
dəyişikliklər əsasən Rusiyanın təsiri 
altında baş verir və haradasa yad 
olan rus mədəni modellərinin qəbul 
olunmasından ibarətdir. Aydındır 
ki, bu, yalnız millətin öz unikal, 
xüsusi, eyni zamanda, universal 
inkişaf yolunu görən milli liderlərin, 
maarifpərvər elitaların və yaradı-
cı ziyalı təbəqələrinin səyləri ilə 
əldə edilə bilər. Bu kimi məsələlər 
də akademik Ramiz Mehdiyevin 

əvvəlki monumental əsərlərində 
olduğu kimi, bu kitabında da 
mahiyyətcə vahid bir tam, vahid 
bir sistem təşkil edir. Bu əsərdə də 
milli xarakterin nə üçün dəyişdiyi 
və ya dəyişmədiyi məsələlərinə 
toxunulur. Akademik Ramiz 
Mehdiyev yazır: “...Bir həqiqət 
dəyişilməz olaraq qalır: Azərbaycan 
xanlıqlarının böyük əksəriyyəti hər 
zaman birləşmək cəhdlərinə qarşı 
çıxmış, öz taxt-taclarını qorumaq 
naminə titulunun qüruruna yaraş-
mayan vasitələrə belə əl atmaqdan 
çəkinməmişlər”. Müəllif bu yerdə 
çox böyük vətənsevərlik yanğı-
sı ilə yazır: “Azərbaycan xanları 

vaxtilə birləşib ümumi düşmənə 
qarşı vahid cəbhədən çıxış edə 
bilsəydilər, böyük ehtimalla tor-
paqlarımızın bu qədər asanlıqla 
və qısa zamanda işğalı da müm-
kün olmayacaqdı. Müvafiq olaraq 
ermənilərin Vətənimizə kütləvi 
şəkildə köçürülməsi və gələcəkdə 
Azərbaycan torpaqlarında erməni 
dövlətinin yaradılması perspektivi 
də sual altına düşəcəkdi”.

 Müasir Azərbaycanda ictimai 
elmlərin yolgöstərəni olan akade-
mik Ramiz Mehdiyev yazır: “Xalqı-
mızın başına gətirilən faciələr çariz-
min qəddar və qanlı mahiyyətindən, 
müstəmləkəçi xislətindən, ənənəvi 
türk düşmənçiliyindən qaynaqla-
nırdı. Buraya tərəddüd etmədən 
türklərə qarşı tarixən bütün varlığı 
ilə sonsuz kin bəsləyən və onu 
ilk fürsətdə ortaya qoyan erməni 
millətçiliyi amilini də əlavə etmək 
lazımdır”.

 Akademik xanlıqlar dövrünü 
müqayisəli təhlil kontekstində 
XX və XXI əsr Azərbaycanı 
ilə paralelləşdirərək, dövrün, 
şəxsiyyətlərin siyasi paradiq-

mal mənzərəsini işıqlandırır. O, 
 xanlıqları, yəni həm Şimali, həm 
də Cənubi Azərbaycan xanlıqlarını 
bir-birindən ayırmadan konseptu-
al şəkildə bir yerdə dəyərləndirir. 
Akademik özünəməxsus məntiqi 
əsasla hətta tarixi necə öyrənək, 
necə tədqiq edək kimi sualları da 
cavablandıraraq, ictimai elmin qar-
şısına çox mühüm məsələlər qoyur: 
“Problemlər əhəmiyyətlilik, aktuallı-
lıq dərəcəsinə görə təsnif edilərək 
araşdırılmalıdır”. 

Müəllif təqdim etdi-
yi sənədlərlə necə 
işləmək, onlara istinadən 

təqdimat metodunu diqqətə çatdırır. 

Azərbaycan dövlətçilik tarixində 
xanlıqlar institutunu öyrənəndə: İlkin 
mənbələrə əsaslanmalı; sənədləri, 
məxəz və mənbələri təhlil edəndə 
obyektiv yanaşma, xanlıqlar dövrü-
nün xeyrinə və ziyanına olan mənfi 
və müsbət tandemlərlə bahəm, 
həmin dövrün səciyyəvi, çətin 
durumu, qarşılıqlı münasibətləri 
də nəinki ziddiyyətli, eləcə də açıq 
həqiqətlər olduğu göstərilməlidir 
və “keçmişimizi öyrənmək üçün ilk 
addım kimi tarixə, onun fəlsəfəsinə 
və təyinatına olan münasibətimizi 
dəyişməliyik”.

O dövrki rəsmi sənədlərə, 
məktublara, əmrlərə və fərmanlara 
əsaslanan akademik Ramiz 
Mehdiyev yazır: “Həqiqət və 
ədalət naminə demək lazımdır 
ki, Azərbaycan xanları arasında 
çarizmin əsl mahiyyətini, onun 
niyyətini düzgün qiymətləndirərək, 
ona qarşı son damla qanına qədər 
müqavimət göstərənlər də olmuş-
dur. Qubalı Fətəli xanın varisi Şeyx 
Əli xan məhz belələrindən idi”. 

Müəllif bu əsərində də erməni 
mənbələrinə əsaslanaraq reallı-
ğa siyasi işıq salır: “Tarixçilərimiz 
vaxtilə erməni mənbələrini dərindən 
təhlil və tədqiq edə bilsəydilər, bu 
cür uydurmaların (guya Qarabağda 
söz sahibi olmaları – R.M.) ayaq 
tutub yeriməsi də çətinləşər, onlara 
vaxtında cavab verilmiş olardı”. 
Əsərdə kifayət qədər erməni 
müəlliflərinin yazdıqları üzə çıxarılır, 
onların öz yazdıqları əsasında 
uydurma fikirləri rəqəm və faktlarla 
ifşa olunur. 

Akademik Ramiz Mehdiyev 
qətiyyətlə yazır: “Ümumilikdə, 
bütün Cənubi Qafqazda çarizmin 
gəlişinədək azlıq təşkil edən erməni 

icmasının Qarabağda çoxluq 
təşkil etməsi, yaxud dövlətçilik 
ənənələrinə malik olması haqqın-
dakı fikirlər uydurmadan başqa bir 
şey deyildir”. 

Müəllif kitabda nəinki tarixi-
siyasi, ideoloji məqamlarda, eyni 
zamanda, xanlıq institutu barəsində 
yazılan ədəbi – bədii əsərlərə, o 
cümlədən hətta filmlərə, ssenarilərə 
də fikir bildirir və yazır: “Erməni 
riyakarlığı qədər Azərbaycan 
müəlliflərinin mənbələrlə apardıqları 
zəif, passiv iş də öz rolunu oyna-
mışdır”. 

Əsərin ən mühüm 
məziyyətlərindən biri də akademikin 

dövrü səciyyələndirmə ustadlığının 
hadisə və proseslərə sırf elmi, siya-
si-ideoloji məsələlərə isə obyektiv 
yanaşma tərzi, sinergetik baxışla-
rıdır. Müəllif vurğulayır: “həqiqətin 
tam aşkara çıxarılması üçün 
Azərbaycan xanlıqlarının Rusiya 
ilə münasibətlərinə ədalətli qiymət 
verilməli, onların xarakteri, inkişaf 
tarixi, pərdəarxası təfərrüatları, 
həmçinin müsbət və mənfi 
nəticələri arxiv sənədləri, dövrün 
mənbələri və sanballı tədqiqat işləri 
əsasında işıqlandırılmalıdır”. 

Əsərin digər mühüm bir 
məziyyəti isə farsdil-

li sənədlərin ilk dəfə ana dilinə 
tərcüməsidir. Məhz bu kontekstdən 
də əsər yazılan və haqqında danı-
şan sənədlərin ensiklopediyasıdır. 
Başqa bir məqam isə Qacarların 
Qafqaz regionu ilə əlaqələrini əks 
etdirən sənədlərin açıqlanmasıdır.

Təbii ki, bu fundamental, 
çoxtərəfli ictimai elmlərin multidis-
siplinarlığını əks etdirən kitabın 
siyasi-ideoloji, tarixi-fəlsəfi dəyəri 
çox qiymətlidir. Akademik Ramiz 
Mehdiyevin Azərbaycan dövlətçilik 
institutuna həsr etdiyi növbəti 
elmi monumental abidə olan bu 
əsərində də irəli sürülən hər bir 
fikir, müddəa, baxış və mülahizələr 
də analitik tədqiqlə bahəm, sanki 
bir orijinal epopeyadır və çox dərin 
məzmuna malik maraqlı elmi xrono-
loji böyük ensiklopedik tarixdir. 

Mən də tarix fakültəsinin 
yetirməsiyəm, amma sovetlər 
dönəmində bizə bunların tam əksini 
öyrədirdilər. Akademikin məntiqində 
tarixə, siyasətə, öz Vətəninə bir 
böyük alimin sevgisi, yanğısı və 
qürurla yanaşması var. 

BU səbəbdən də akade-
mik Ramiz Mehdiye-

vin yazdığı kimi, Azərbaycanda 
mərkəzləşdirilmiş idarəçilik sis-
temi əsaslarının məhv edilməsi 
milli mədəniyyətimizin, təsərrüfat 
həyatının tənəzzülünə səbəb 
olmuş, feodal hərc-mərcliyi və bitib-
tükənməyən ara müharibələri ilə 
müşayiət edilən, ən nəhayət tarixi 
torpaqlarımızın ikiyə bölünməsinə 
gətirib çıxardı.

Akademik İsa Həbibbəylinin 
fikrincə, bu kitab “Azərbaycanın 
xanlıqlar – Səfəvilər – Əfşarlar 
hakimiyyəti ilə Heydər Əliyev – 
İlham Əliyev epoxası arasındakı 

boşluğu doldurmağa xidmət edən və 
dövlətçiliyimizi yaşadan bir əsərdir”.

Akademik Ramiz Mehdiyevin 
məntiqində də “siyasi lider, dövlət 
başçısı, ölkənin və xalqın taleyinə 
cavabdehlik məsuliyyətini öz çiyninə 
götürən hər kəs baş verən prosesləri 
soyuqqanlı şəkildə təhlil edib, düzgün 
həll yollarını tapmağa borcludur. 
Çünki o, yalnız özü üçün deyil, 
məsuliyyətini üzərinə götürdüyü xal-
qı, Vətəni üçün cavabdehlik daşıyır”.

Bu mənada əsərdə istər ulu 
öndər Heydər Əliyevin, istərsə də 
Prezident İlham Əliyevin həyata 
keçirdikləri dövlət quruculuğu stra-
tegiyasının, daxildə apardıqları ic-
timai-siyasi inkişaf kursunun hədəfi 
modernləşən, davamlı iqtisadi 
tərəqqiyə söykənən, sosialyönümlü 
islahatlara istiqamətlənən dövlət 
siyasəti ilə bahəm, o cümlədən 
novator düşüncəli, gender 
mədəniyyətli, tarixi-mədəni mənəvi 
köklərini yaşadan, yeniləşən 
Azərbaycanı sevən, qoruyan 
vətəndaşlarımıza diqqət və qayğı 
aşılanır.

Akademik Ramiz  Mehdiyevin 
yeni əsəri barədə qeydlərimi 
ölkənin Birinci vitse-prezidenti 
xanım Mehriban Əliyevanın sözləri 
ilə bitirmək istərdim: “Azərbaycan 
çox zəngin ölkədir, sərvətləri, gözəl 
təbiəti var. Amma bizim ən böyük 
sərvətimiz Azərbaycan xalqıdır, 
Azərbaycan insanıdır... Biz Qaraba-
ğı mütləq qaytaracağıq. Qarabağın 
hər bir kəndində, hər bir şəhərində 
Azərbaycan bayrağı dalğalanacaq”.

Rəna MIRZƏZADƏ, 
AMEA Fəlsəfə Institutunun 

müasir siyasətin fəlsəfəsi 
şöbəsinin müdiri, professor

Gənclik hər zaman 
cəmiyyətin aparıcı qüvvəsi olub 
və bu gün də belədir. Qürurverici 
haldır ki, bu gün Azərbaycan 
gəncləri cəmiyyətin ictimai-siyasi 
və mədəni həyatında mühüm rol 
oynayır, ölkəmizi istər nüfuzlu 
idman yarışlarında, istərsə də 
beynəlxalq konfrans və forum-
larda uğurla təmsil edirlər. Bütün 
bunlar, təbii ki, dövlətimizin 
apardığı gənclər siyasətinin 
nəticəsidir. Prezident İlham 
Əliyevin prezidentlik fəaliyyətinin 
son bir ili də bu baxımdan 
əhəmiyyətli olub. 

Prezident İlham Əliyev 
əvvəlki dövrlərdə olduğu kimi, 
ötən bir il ərzində də gənclər 
siyasətini diqqətdə saxlayıb və 
hər zaman əməli fəaliyyəti ilə 
gənclərin dostu olduğunu sübut 
edib. 

Təkcə 2 fevral--Gənclər 
Günündə onun Azərbaycan 
gəncləri ilə görüşü və onla-
rın qarşısında səmimi çıxışı, 
tövsiyə və arzularını xatırlat-
maq yerinə düşər. Bu il fevralın 
1-də Bakı Konqres Mərkəzində 

baş tutmuş təntənəli görüşdə 
 Prezidentin Azərbaycan gəncliyi 
ilə bağlı səsləndirdiyi müsbət 
fikirlər qəlbimizdə həqiqətən 
də qürur və iftixar hissi yaradır. 
Çünki məhz dövlətin uğurlu 
gənclər siyasəti nəticəsində 
biz ölkəmizi layiqincə təmsil 
edir, fəaliyyətimizlə ölkəmizin 
tərəqqisinə töhfələr veririk. 
 Prezidentin çıxışında “Bizim 
gənclərimiz həmişə yadda 
saxlamalıdırlar ki, Azərbaycanın 
dövlət müstəqilliyi hər şeydən 
üstündür, Azərbaycan xalqının 
maraqları hər şeydən üstün 
olmalıdır. Bir daha demək 
istəyirəm ki, müstəqilliyi qoru-
maq üçün mütləq bilik, savad, 
vətənpərvərlik və milli təfəkkür 
olmalıdır.” – deməsi bizim 
üçün daim xatırladığımız əsas 
tövsiyədir. 

Azərbaycan Gənclərinin 
Avropaya İnteqrasiyası Təşkilatı 
(AGAT) da yarandığı gündən 
ölkə gəncliyinin səsini Avropa-
ya çatdırır, müxtəlif ölkələrdə 
təşkil edilmiş nüfuzlu tədbirlərdə 
ölkəmizi layiqincə təmsil edir. 

Cənab  Prezidentin gənclərlə 
görüşlərində daim onları 
vətənpərvərliyə səsləməsi 
AGAT kollektivi üçün də əsas 
istiqamətdir. Bunun sübutu kimi 
AGAT-ın üç dildə – Azərbaycan, 
rus və ingilis dillərində hazırla-
dığı və Milli Net-in Milli İnternet 
Mükafatına layiq görülmüş 
“ Karabakh” mobil tətbiqetməsinin 
adını çəkə bilərəm. 

Sözsüz ki, Prezident İlham 
Əliyevin gənclərlə bağlı imza-
ladığı sərəncam və fərmanlar 
onun gənclər siyasətinə və eləcə 
də Azərbaycan gəncliyinin daha 
da tərəqqi etməsinə müsbət 
təsirini göstərir. Biz də vətəndaş 
cəmiyyətinin fəal nümayəndələri 
olaraq yaradılmış münbit 
şəraitdə öz fəaliyyətimizlə 
gəncliyimizin cəmiyyətə və 
beynəlxalq aləmə inteqrasiyası-
na, daha da inkişafına çalışırıq.

Lalə MEHDIYEVA, 
Azərbaycan Gənclərinin 
Avropaya Inteqrasiyası 

Təşkilatının sədri

“Tarixə düzgün qiymət vermək, onu düzgün təhlil 
etmək gərəkdir” və “Tarixi olduğu kimi qəbul etmək, 
dərk etmək və qiymətləndirmək lazımdır. Tarixi 
təhrif etmək də olmaz, tariximizdəki qara ləkələri, 
qara səhifələri unutmaq da” kimi dahiyanə fikirlər 
ulu öndər Heydər Əliyevə məxsusdur. Bu mənada 
akademik Ramiz Mehdiyevin “Tariximizin xanlıqlar 
dövrünün siyasi irsi sənədlər işığında” əsəri müəyyən 
bir tarixi dövrün ictimai elmdə siyasi-ideoloji, elmi 
xronologiyasıdır. Əsər problemlərin tarixi-siyasi, 
fəlsəfi-geosiyasi əsasda tədqiqinə paradiqmal 
yanaşmadır.

Tarix dünənki siyasət, 
siyasət isə bugünkü tarixdir

Akademik Ramiz Mehdiyevin “Tariximizin xanlıqlar 
dövrünün siyasi irsi sənədlər işığında” əsərinə dair qeydlər

Prezidentimiz 
gənclərin dostudur

YAP Nəsimi rayon təşkilatı Gənclər Birliyinin  
V hesabat-seçki konfransı keçirilib

Konfransda əvvəlcə 
Azərbaycan Respublikasının 
Dövlət himni səsləndirilib, ümum-
milli lider Heydər Əliyevin xatirəsi 
bir dəqiqəlik sükutla yad edilib. 
Sonra YAP Nəsimi rayon təşkilatı 
Gənclər Birliyinin fəaliyyətinə həsr 
olunan fotoslayd təqdim edilib.

AZƏRTAC xəbər verir ki, 
partiyanın rayon təşkilatının 102 
ilk ərazi təşkilatından seçilmiş 
150 nümayəndənin iştirakı ilə 
keçirilən konfransda Gənclər 
Birliyinin sədr əvəzi Söhrab 
Həşimov ötən konfransdan keçən 
müddətdə qurumun fəaliyyəti 
haqqında hesabatla çıxış edib. O, 
hesabat dövründə görülən işlər, 
reallaşdırılan layihələr haqqında 
məlumat verib. Qeyd olunub 
ki, gənclərin təhsillərini xaricdə 
davam etdirmələri, ayrı-ayrı 
ölkələrdə həyata keçirilən təhsil 
layihələrində, konfranslarda, 
seminarlarda iştirakları üçün ya-
radılan imkanlardan YAP Nəsimi 
rayon təşkilatının üzvü olan 
gənclər də faydalanıblar.

Sonra konfransda təşkilati 
məsələlərə baxılıb. YAP Nəsimi 
rayon təşkilatı Gənclər Birliyinin 
45 nəfərdən ibarət Şurası, 16 
nəfərdən ibarət İdarə Heyəti, sədr 
və sədr müavinləri seçilib.

Səsvermə nəticəsində 
Azərbaycan Dövlət Neft və 
Sənaye Universitetinin departa-
ment direktorunun müavini Sal-
man Salmanov Gənclər Birliyinin 
sədri seçilib.

Konfransda çıxış edən YAP 
Gənclər Birliyinin sədri Seymur 
Orucov, YAP Siyasi Şurasının 
üzvü, partiyanın Nəsimi rayon 
təşkilatının sədri, Milli Məclisin 
deputatı Məlahət İbrahimqızı, 
Nəsimi Rayon İcra Hakimiyyətinin 
başçısı, YAP Siyasi Şurasının 
üzvü Asif Əsgərov, “Səs” Media 
Holdinqin rəhbəri Bəhruz Quliyev 
ölkəmizdə uğurla həyata keçirilən 
dövlət gənclər siyasəti, gənclərin 
inkişafı ilə bağlı reallaşdırılan 
layihələr, dövlət proqramları 
barədə söhbət açıblar. Qeyd olu-
nub ki, əsasını ulu öndər Heydər 
Əliyevin qoyduğu dövlət gənclər 
siyasəti bu gün Prezident İlham 
Əliyev tərəfindən uğurla davam 
etdirilir. Hazırda ölkəmizdə müa-
sir Azərbaycan gəncinin inkişafı, 
yüksək səviyyədə təhsil alması 
istiqamətində hər cür şərait 
yaradılıb. Gənclər, eyni zamanda, 
ölkənin ictimai-siyasi həyatında 
fəal iştirak edirlər.

Daha sonra Milli Məclis 
sədrinin birinci müavini, Yeni 

Azərbaycan Partiyası Siya-
si Şurasının üzvü Ziyafət 
Əsgərov çıxış edib. O bildirib 
ki, Azərbaycanın getdiyi yol 
alternativsiz yoldur. Bu, Heydər 
Əliyev yoludur. Müstəqilliyimizin 
bərpa olunduğu 1991-ci ildən 
1993-cü ilədək ölkəmizdə dövlət 
quruculuğu sahəsində heç bir 
addım atılmadı. Məhz 1993-cü 
ildən – ulu öndər Heydər Əliyev 
siyasi hakimiyyətə qayıdandan 
sonra Azərbaycanda hüquqi 
dövlət quruculuğu sahəsində 
işlər görülməyə başlandı. Ulu 
öndər hər zaman deyirdi ki, 
dövləti qurmaq, bəyanat vermək 
asandır, ancaq onu qoruyub 
saxlamaq ondan çox-çox çətin 
və məsuliyyətlidir. Bax budur 
Heydər Əliyev fenomeni. Heydər 
Əliyev siyasi kursunun mənası 
odur ki, bu yol ancaq quruculuq 

yoludur, inkişaf yoludur. Hazırda 
bu yolu ulu öndərimizin layiqli 
varisi Prezident İlham Əliyev 
uğurla davam etdirir. Bu gün hər 
bir Azərbaycan gənci bilməlidir 

ki, müstəqil dövlətimizin qoru-
nub saxlanılmasında kimdənsə 
kömək gözləməməliyik, köməyi 
ancaq özümüz özümüzə 
etməliyik. Gənclərin üzərinə 
düşən vəzifə, ilk növbədə, bilikli, 
savadlı olmaq, ölkəmizin gələcəyi 
naminə çalışmaq, bu istiqamətdə 
fəallıq nümayiş etdirməkdir.  

Çıxış edən gənclər ölkəmizin 
inkişafı, respublikamızla bağlı 
həqiqətlərin dünya ictimaiyyətinə 
çatdırılması istiqamətində 
üzərlərinə düşən vəzifələrin 
öhdəsindən layiqincə gəlmək 
üçün səylə çalışacaqlarını 
söyləyiblər.

Sonra konfransın qətnaməsi 
və iştirakçıların Azərbaycan 
Prezidenti, Yeni Azərbaycan 
Partiyasının sədri İlham Əliyevə 
müraciəti qəbul edilib.

Aprelin 22-də Yeni Azərbaycan Partiyası (YAP) Nəsimi rayon 
təşkilatı Gənclər Birliyinin V hesabat-seçki konfransı keçirilib.


